[image: image1.png]Rhaglen
Llywodraeth Cymru

Welsh Government
Programme

Wales Co-operative Centre
Canolfan Cydweithredol Cymru

W

A






Gall Cymunedau Digidol Cymru gefnogi Gwirfoddolwyr/Hyrwyddwyr Cynhwysiant Digidol trwy'r canlynol:
· Hyfforddiant wyneb yn wyneb neu ar-lein.
· Cymorth parhaus trwy ein porth partner https://www.digitalchampionsnetwork.com/ lle bydd gwirfoddolwyr yn gallu cyrchu e-ddysgu, adnoddau a chanllawiau technoleg. Mae hyn yn cynnwys fforwm penodol lle gall gwirfoddolwyr gyfathrebu â gwirfoddolwyr eraill ledled Cymru. 
· Lleoli gwirfoddolwyr gyda sefydliad priodol, gan roi ystyriaeth i ymrwymiad amser, cludiant a'r rhanbarth.
Dyma enghraifft o Rôl-ddisgrifiad Gwirfoddolwr/Hyrwyddwr Cynhwysiant Digidol y gellid ei defnyddio a'i haddasu i weddu i anghenion eich sefydliad.

Rôl-ddisgrifiad Gwirfoddolwr/Hyrwyddwr Cynhwysiant Digidol
Crynodeb o'r Sefydliad
Rhaglen cynhwysiant digidol gan Lywodraeth Cymru yw Cymunedau Digidol Cymru, sy'n cael ei darparu trwy Ganolfan Cydweithredol Cymru. Mae Cymunedau Digidol Cymru yn gweithio mewn partneriaeth â nifer o sefydliadau i gyrraedd y bobl nad ydynt ar-lein ar hyn o bryd. Cyflawnir hyn trwy hyfforddiant, gwirfoddoli, datblygu strategol, cynllun gweithredu, a chofrestru ar gyfer Siarter Cynhwysiant Digidol Cymunedau Digidol Cymru. Rydym hefyd yn rhedeg nifer o bartneriaethau ledled Cymru, sy'n dwyn ynghyd sefydliadau allweddol i gefnogi'r gwaith o ddarparu cynhwysiant digidol yn eu hardaloedd sirol.
Prif Ddyletswyddau Gwirfoddolwr/Hyrwyddwr Cynhwysiant Digidol
· Cynghori, hyfforddi a chefnogi pobl sydd â diddordeb mewn dysgu rhagor am dechnoleg ddigidol a'r Rhyngrwyd. Gall hyn fod ar ffurf sesiynau 1 i 1 neu mewn sesiynau grŵp.  
· Darparu cymorth a hyfforddiant i aelodau'r cyhoedd a allai gynnwys dyfeisiau digidol gwahanol, er enghraifft tabledi, ffonau a gliniaduron, ond heb fod yn gyfyngedig iddynt. Mae enghreifftiau o'r hyfforddiant a'r cymorth yn cynnwys hyfforddiant ar ddefnyddio'r Rhyngrwyd a chymwysiadau penodol y gallent fod â diddordeb ynddynt, megis e-bost, Skype, teledu dal i fyny a'r cyfryngau cymdeithasol, neu gymorth i ddatrys problemau.  
· Ymdrin mewn modd cyfrinachol â'r holl wybodaeth sy'n ymwneud â chleientiaid, a sicrhau bod y gwaith o brosesu neu gadw'r holl ddata yn rhinwedd y rôl yn cael ei gyflawni mewn modd trwyadl, sy'n unol â pholisïau a gweithdrefnau rheoli data eich sefydliad.
· Cydymffurfio â gwerthoedd a safonau gwirfoddolwr a'u hyrwyddo. Gellir dod o hyd i God Ymarfer WCVA yma. Cofiwch bob amser ddilyn y Cod Ymarfer ar gyfer y sefydliad yr ydych yn rhan ohono. 
Proffil Personol 
· Y gallu i fod yn amyneddgar ac empathig.
· Gwybodaeth dda o TGCh a'r Rhyngrwyd (gan gynnwys diogelwch ar-lein)
· Diddordeb mewn cefnogi pobl 
· Awydd i rannu manteision technoleg â phobl eraill
· Sgiliau cyfathrebu da, gan gynnwys sgiliau gwrando da
Faint o ymrwymiad amser y mae hyn yn ei olygu? 
· Bydd hyn yn amrywio yn ôl y lleoliad a'r argaeledd ond, yn ddelfrydol, byddai gwirfoddolwyr yn gallu cynnig 1-2 awr yr wythnos
· Bydd angen i'r holl oriau gwirfoddoli a'r dysgwyr a gefnogir gael eu nodi ar gofnod dysgwyr y Rhwydwaith Hyrwyddwyr Digidol [a/neu wefan Gwirfoddoli yng Nghymru] 
Lleoliad 
Ychwanegwch leoliad y cyfle 
Beth y gallwch ei ddisgwyl gennym ni? 
Treuliau Gwirfoddolwyr
Gallwn dalu milltiredd ar gyfer eich taith os byddwch yn defnyddio eich cludiant eich hun, neu gallwn ad-dalu costau cludiant cyhoeddus. Bydd angen cyflwyno derbynebau a llenwi a chyflwyno ffurflen hawlio bob wythnos. Y milltiredd i'w hawlio: 45c y filltir.
Hyfforddiant
Rydym yn cynnig adnodd dysgu ar-lein i chi ddatblygu eich gwybodaeth a'ch sgiliau. 
Gwybodaeth Ychwanegol 
Gallwch weld ein polisïau gwirfoddoli, personol ac atebolrwydd cyhoeddus ar ein gwefan.

